
CATALOGO DE VELENOS de Marilar Aleixandre

Con paso rotundo entra
Marilar Aleixandre no mundo da
poesia con Catalogo de velenos,
libro de encontro coa xeracion dos
90, tras a avalancha de poetisas
novas e de excelente calidade’, e
de batalléns de voces reivindicati-
vas, que espertaron o xénero for-
zando un renacer poético en todos
os ambitos: publicacions periddicas,
recitais, novas coleccions nas edito-
riais galegas. Marilar Aleixandre
tomou parte deste rexurdir da poéti-
ca galega a través do alento destas
voces e as siias manifestacions, da
critica, etc.; mais, en aparencia,
aportando a veterania cunha certa
~distaneia-de-narradora. Nada-facia
prever que a escritora sorprendera
como poeta cunha voz potente e
xenuina, desde o seu primeiro poe-
mario, que engadiria un novo pre-
mio, o XVIll Esquio, ao seu palma-
rés. Mentres que as xeracions
novas arelaban a ruptura simbélica
co “pai”, Marilar Aleixandre propon
unha ruptura coa nai-madrasta, coa
madrastra natureza, a que fai men-
cion Pardo Bazan; que enlaza
cunha lifa de pensamento e estéti-
ca presente na poesia galega
desde a Metafora da Metafora de
Maria Xosé Queizan.

Catalogo de velenos mostrase
como unha forma monologada, cun
suxeito en primeira persoa, desde a
que a filla fai balance da herdanza
cultural da sua nai falecida. O pro-
pio titulo e a lina discursiva trae a

colacion a frase da conecida femi-
nista da diferencia Frangoise Collin:
“toda a cultura é veleno”. En efecto,
Aleixandre foi estructurando estes
velenos a través dos recordos e
vivencias coa transmisora da cultu-
ra, a propia nai.

Folga sinalalo como un libro
testemunal ou autobiografico, mais,
de selo, poria de relevo unha expe-
riencia colectiva feminina que con-
solida unha das principais contra-
dicciéns ideoléxicas do feminismo:
a relacion filla/nai.

Desde o femismo esencialista,
esta vinculacion esta sacralizada, e
supdn unha especie de débeda his-
térica-que obriga as fillas a pagar
os sagerificios da predecesora.
Fronte a isto, como acertadamente
sinala Pilar Pallarés no seu comen-
tario: “E posibel quebrar o circulo
que condena a cada Brancaneves a
virar en madrasta da sua filla. *Abrir
o circulo / sairse de madre / no
rumo do desacougo / das estrelas”
(de Queizan en Despertar das
amantes).

Esta mistificacion da nai que
as leva a crer nun suposto matriar-
cado de lenda, aboca a que se rei-
vindiquen todos os valores femini-
nos, que, en realidade non son
mais que atavismos creados desde
o poder masculino. Unha das mani-
festacions deste pensamento leva a
reivindicar a naturaleza (o inevita-
ble) fronte & cultura (o susceptible
de cambio e evolucidn).

Con esta introduccion preten-
do sinalar o que o poemario de
Marilar Aleixandre despreza: o vele-
no da tradicién que vén envolto de
sumisions e negacion da identidade
do ser humano muller. A postura da
poeta é valente e decidida: como
no conto de Brancaneves, a filla
recebe da nai, nada menos ca
unha maza envelenada. O primeiro
topico que desmonta a poeta é esta
sacra relacion naiffilla. Descébrese
tras a morte da nai, afrontada sen
sensiblerias, cunha declaracién
punzante: “non sabia que fuches ti
quen me educou / contra ti mesma”
(14).

O discurso de Marilar axil, e
coherente, prescinde de pausas e
signos que entorpezan o devalar do
pensamento; se cadra, aparece
algtin espaciado no texto que a voz
narradora colle aire, pensa, imaxi-
na; son ocos nos que esta voz
pareceria agardarse unha resposta
da sua interlocutora ausente.

Non hai unha compaixén no
recordo materno, mais ainda hai
unha reclamacion, unha repulsa
pola submision, polo modelo que a
nai deixa como testemuna. A filla
recorda a dureza cotid da sta vida:
a rutina diaria os quefaceres
domesticos, as mascaras que
reproducian esa aparente paz fami-
liar, como o rostro da escravitude:
“nai scomo é que estas sorrindo
nas fotos?” (15). Fronte a iso, a filla
avoga por unha identidade propia

con dereito & fantasia, ao mundo
interior, a rebeldia: “é rabuda coma
min / puideches escribir / non acep-
ta sen protestar / que o luns siga 6
domingo / nin negociaria

como Brancaneves / un acougo 6
prezo de cocifar lavar /
coser e calcetar (19).

Ela quereria pactar coa
madrasta, sacar a nai do autoenga-
no no que vive, que lle impide ver a
propia identidade no espello. No
poema “verme ou veleno” a poeta
desenvolve un xogo polisémico
entre “o verme”, substantivo e o
“verme” verbo, que desvela a obse-
sién nociva pola imaxe externa,
outro dos velenos herdados: “non
me tendas a maza envelenada /
quen che roubou a beleza non fun
eu / o espello traidor no ha devol-
verche / a tersura da pel altivez
das cellas”. (23)

Marilar vai destruindo os
recunchos de feminidade fisica, ela-
boradas para facer da muller unha
presa: o pelo longo, que non se
podia peitear diante dos homes; as
ufias pintadas de esmalte, que
ocultaban a mugre do traballo.

Tampouco vale a letra aprendi-
da a través dese “alfabeto disloca-
do”. “Cémpre escavar / novos para-
grafos tuneles / de incerto destino
/ coas unas.” (28)

O seguinte capitulo cambia o
interlocutor por un ti, obxecto amo-
roso, e a accion deslizase por
espacios mais proximos. Os poe-

mas xiran en torno a dias expe-
riencias, unha de caracter fisico,
determinada cunha linguaxe violen-
ta, engarzada nun campo léxico de
obxectos punzantes: coitelos, cris-
tais, agullas, coitelas. O veleno
entra nesta experiencia personifi-
céndose na familia politica, “veleno
insipido”. A percepcion fisica dbre-
se a unha experiencia metaforica
sobre a lingua; onde a lingua (iisi-
ca) partida en dous, representa a
diglosia, que padece a suxeita poé-
tica. Coa salvedade de que a lingua
allea: “onde o sal tan amargo / par-
tiu a lingua / en dous / desta banda
a da madrasta / (da outra a lingua
allea) zugada co primeiro leite /
(enguedellada irremisiblemente) / a
da boca na que abrasei / (como

hedra velenosa) a mifia (43); é a_ _.

lingua escollida conscientemente.
No terceiro capitulo titulado
“onde os alacréns”, a narradora
atopa no veleno o deleite do goce
prohibido: “xa non quedan viboras /
saliva (tal vez o mais doce) / e letal
o arrecendo da tda suor / no lusco
fusco”; tratase do encontro cos
“velenos intimos”, en palabras de
Pilar Pallarés. Na busca das pala-
bras a poeta fura no veleno para
rescatar os seus versos: “negocian-
do palabra a palabra / por riba da
macela / inevitablemente / algunhas
caen na cunca / disélvense / pala-
bras u(ns) pequenos v(ersos) / ou
v(eleno) (63), nos que a autora refai
o propio discurso, distante da ante-

rior alienacion herdada.

A poesia de Marilar
Aleixandre, serea e conceptual
renova o interese pola poética pro-
pia rompendo o tépico da terra nai,
as cadencias sentimentais e des-
criptivistas abondosas nesta lirica;
pode que, en certo modo, é capaz
de romper esta inercia porque
Galiza, para a escritora, pode ser
unha madrasta.

' Consliltense as obras de Helena
Gonzalez; neste volume hai unha resefia da
sua investigacién.

